
Белəсезме....  Җəннəт əхеллəренең күбесе факыйрлəр, җəһəннəм əхеллəренең күбесен хатыннар тəшкил итəр.  Пəгамбəребез əйтте: “Җəннəттə мин күбрəк факыйрлəрне күрдем, җəһəннəмгə карагач анда күпчелеге хатыннар иде”,-диде. (Фатх-аль-Бари 6/318) Кеше үлгəч аңа иртə-кич җəннəттəге яки җəһəннəмдəге урыны күрсəтелəчəк.  Пəйгамбəребез əйтте: “Кеше үлгəч аңа иртə-кич җəннəттəге яки җəһəннəмдəге урыны күрсəтелəчəк. Əгəрдə кеше җəннəткə лаек булса, үлгəннəн соң аңар җəннəттəге урыны  күрсəтелер һəм “Менə синең килəчəктəге урының”,-дип əйтелер. Əгəрдə кеше җəһəннəмгə лаек булса, үлгəннəн соң аңар җəһəннəмдəге урыны күрсəтелер һəм  “Менə синең килəчəктəге урының”,-дип əйтелер. (шарх Сахих Муслим (17/300) Җəннəт ишеклəренең күгəннəренең арасы Мəккə шəһəре  белəн Басра шəһəре арасы кебек булыр.  Пəйгамбəребез əйтте: “Аллаһы Тəгалə белəн ант итəм, җəннəт ишеклəренең күгəннəренең арасы Мəккə шəһəре  белəн Басра шəһəре арасы кебек”.(Аль-бидайа ва-н-нихайа 2/221) Иң беренче җəннəткə керəчəк кеше безнең пəйгамбəребез булачак.  Пəйгамбəребез əйтте: “Мин җəннəт ишеклəрен кагучы иң беренче кеше булырмын” (Муслим) Җитмеш мең кеше җəннəткə хисапсыз керер. Пəйгамбəребез əйтте: “Минем өммəтемнəн җитмеш мең кеше җəннəткə хисапсыз керер. Аларның йөзлəре тулган ай кебек, йөрəклəре барысының да бер төрле булыр. Мин Раббымнан бу кешелəрнең санын арттыруын сорадым, ул миңа  һəр меңе саен тагын җитмеш мең бирде. (Ахмад) Кəүсəр елгасы ярлары хушбуйдан, ташлары енҗедəн  булыр.  



Пəйгамбəребез əйтте: “Миңа “Кəүсəр” елгасы бирелде. Мин аның ярларында мəрҗəннəн булган шатырларны күрдем. Əлеге шатырлар  урнашкан җир  хушбуйдан, ташлары енҗедəн иде. Җəннəттə иң дəрəҗəле  урын “вəсилə” дип аталыр. Пəйгамбəребез əйтте: “Җəннəттə иң дəрəҗəле  урын “вəсилə” дип аталыр. Əлеге урынны догаларыгызда минем өчен сорагыз.” Абдуррахман Хабибуллин       


